
QORTI TAL-APPELL
IMHALLFIN

ONOR. IMARALLEF JOSEPH R. MICALLEF
(Agent President)
ONOR. IMHARALLEF TONIO MALLIA
ONOR. IMARALLEF ANTHONY ELLUL

Seduta ta’ nhar II-Hamis, 28 ta’ Jannar, 2021.
Numru 1
Rikors numru 1132/06/2 JA
J.V. & S. Developments Limited (C — 28790)
V.

Id-Direttur, Qrati Civili u Tribunali u r-Registratur tal-Qorti, Qrati
Civili u Tribunali, Scala Developments Company Limited (C —
18453) u Joseph u Carmen konjugi Pace u, b’digriet tas-6 ta’

Settembru, 2019, stante |-mewt ta’ Joseph Pace, I-atti ghaddew
fisem I-armla tieghu Maria Carmen Pace, u wliedu Vivienne

Scicluna u Josephine sive Josette Spiteri u, b’digriet tat-22 ta’

April, 2020, I-Avukat Yanika Bugeja u I-Prokuratri¢i Legali Joeline
Pace Ciscaldi nhatru Kuraturi Deputati biex jidhru ghall-wirt battal
ta’ Joseph Pa¢e minhabba r-rinunzja tal-wirt tieghu min-naha ta’

martu Maria Carmen Pace u taz-zewg uliedu Vivienne Scicluna u

Josephine sive Josette Spiteri

II-Qorti:

1. Rat ir-Rikors imressagq fit-23 ta’ Settembru, 2016, li bih il-kumpanija

attrici appellanti J.V. & S. Developments Limited (aktar il quddiem

imsejha “r-rikorrenti”) ghar-ragunijiet hemm imfissra, talbet li din il-Qorti
thassar is-sentenza moghtija minnha fl-24 ta’ Gunju, 2016, fil-kawza fl-
ismijiet premessi (minn issa ’| hemm imsejha “s-sentenza attakkata”) u
terga’ tisma’ I-appell ghall-finijiet tal-Artikoli 811(e) u 811(l) tal-Kapitolu 12

tal-Ligijiet ta’ Malta;

2. Rat it-Twegiba mressqa mid-Direttur u Registratur Qrati Civili u
Tribunali (minn issa’l hemm imsejjah “lI-intimat ritrattat”) fis-17 ta’ Ottubru,
2016, li biha u ghar-ragunijiet minnu hemm imfissra, qal li t-talbiet tar-
rikorrenti ma jisthoqgilhomx jintlagghu ghaliex ma huma xejn aktar minn
abbuz tal-pro¢edura u jmisshom igibu maghhom il-kundanna tal-hlas tal-

ispejjez doppji;

3. Rat it-Twegiba mressqa mill-kumpanija intimata appellata (minn
issa’l hemm imsejha “Scala”) fl-20 ta’ Frar, 2019, li biha u ghar-ragunijiet
hemm imfissra, galet li ma hemm |-ebda raguni tajba biex is-sentenza
attakkata tithassar, u tqis li din il-pro¢edura hija tentativ biex isir appell

iehor minn decizjoni li ghalget il-kaz;

4. Rat in-Noti tat-8 ta’ April, 2019* li bihom is-Sinjurija Tieghu I-Prim

Imhallef Joseph Azzopardi u I-Onor Imhallfin Giannino Caruana Demajo

1 Pagg. 292 — 4 tal-process

u Noel Cuschieri astjenew milli jibqghu fil-kawza u r-Rikors thalla ghad-

debiti surrogi;

5. Rat is-surroga tad-9 ta’ April, 20192, li biha twaqqfet din il-Qorti kif

issa komposta;

6. Rat I-atti tal-kawza fl-ismijiet premessi maqgtugha minn din il-Qorti

fl-24 ta’ Gunju, 2016;

7. Semghet it-trattazzjoni tal-avukati tal-partijiet waqt is-smigh tad-19
ta’ Novembru, 2020, fliema data halliet ir-Rikors ghal-lum ghas-sentenza

in rescindente;

Ikkunsidrat:

8. lli dan huwa rikors ghar-ritrattazzjoni tas-sentenza attakkata
moghtija minn din il-Qorti diversament komposta |i permezz taghha, u
ghar-ragunijiet hemm imfissra, ¢ahdet I-appell tar-rikorrenti u kkonfermat
is-sentenza moghtija mill-Prim’Awla tal-Qorti Civili tad-9 ta’ Jannar, 2012,
li kienet ¢ahdet it-talbiet attri¢i kollha li riedu li ssib li hija kienet sid is-
sehem ta’ kwint (/s5) mhux maqgsum tal-arja tal-bejt u tal-partijiet komuni

tal-blokka ta’ appartamenti fnumru sebgha u tletin (37), Tigné Sea Front,

2 Pag. 295 tal-process

Sliema, u t-thassir tal-bejgh sub hasta?® tal-istess safejn jolgot I-imsemmi

sehem mhux maqsum;

9. lli r-rikorrenti thoss |li hemm lok ghar-ritrattazzjoni tal-imsemmi
appell in bazi ghal dak mahsub fil-paragrafi (e) u (I) tal-Artikolu 811 tal-

Kapitolu 12 tal-Ligijiet ta’ Malta;

10. llli biex is-sentenza tal-lum tinftiehem ahjar, il-Qorti jidhrilha xieraq

li ggib is-sentenza attakkata;

11. Il dik is-sentenza tghid hekk:

“1. Dan huwa appell tas-socjeta attrici J.V. & S. Developments
Ltd minn sentenza moghtija mill-Prim’Awla tal-Qorti Civili fid-9 ta’
Jannar 2012 li cahdet talba tal-attrici ghal dikjarazzjoni li proprjeta i I-
attrici tghid illi hija taghha ma ntlaqtitx b’bejgh sub hasta. ll-fatti relevanti
huma dawn:

“2.  Kienu nbdew, minn terzi, pro¢eduri fl-ismijiet Bank of Valletta p.|.c.
v. Joseph Pace et (rikors numru 24/2003) ghall-bejgh sub hasta ta’
diversi immobbli, fosthom l-appartament numru wiehed (1) fkorp ta’
hames appartamenti li ghandhom dahla komuni numru sebgha u tletin
(37), Xatt ta’ Tigne, tas-Sliema. Fil-pubblikazzjonijiet li saru bhala
konsegwenza ta’ dawk il-proceduri kien hemm nota Ii tghid illi I-
appartament “ged jinbigh bhalma die deskritt mill-A.1.C. Joseph Ellul
Vincenti fir-relazzjoni tieghu mahlufa fit-12 ta’ Ottubru 2001 ... ... ...".
Fid-deskrizzjoni tal-appartament fir-relazzjoni jinghad hekk:

»Dan il-flat jinsab fl-ewwel sular ta’ blokka ta’ flats. Il-flat huwa
accessibbli permezz ta’ tarag tal-irham kif ukoll permezz ta’ lift, u
ghalhekk igawdi kemm l-intrata, kemm it-tromba tat-tarag, kif ukoll il-lift
u I-bejt, in komuni mas-sidien tal-flats |-ofra.«

‘3. ll-konvenuti Joseph u Carmen Pace, debituri fl-atti tal-bejgh sub
hasta, billi dehrilhom illi I-istima tal-perit ma kinitx tqis ukoll I-arja li kienet
sejra tinbigh mal-appartement, talbu lill-qorti tissospendi |-bejgh

3 Li sehn fl-atti tas-Subbasta 24/03 bil-liberazzjoni fit-22.11.2005

minhabba dan in-nuqqas fl-istima. B’dikriet tat-2 ta’ Novembru 2005 il-
qorti cahdet it-talba. B'rikors iehor tas-16 ta’ Novembru 2005 il-
konvenuti Pace talbu lill-gorti thassar contrario imperio d-dikriet tat-2 ta’
Novembru 2005 u tordna s-sospensjoni tal-bejgh izda I-qorti ma gisitx
dan ir-rikors.

“4. Fit-22 ta’ Novembru 2005 sar il-bejgh sub hasta u l-appartament
gie liberat favur is-socjeta konvenuta Scala Developments Company
Ltd [“Scala’]. Fin-nota tal-liberazzjoni jinghad illi nbigh:

»[A] il-flat internament numerat bin-numru wiehed (1), formanti parti
minn blokk ta’flats esternament numerat sebgha u tletin (37), Tigné Sea
Front, tas-Sliema, bil-prezz ta’ mija u hamsa u sebghin elf lira Maltin
(Lm175.000.00c0), ga appartenenti lil Joseph Pace ... ... ... u lil Maria
Carmela Pace, mart I-imsemmi Joseph Pace ... ... ...

»lt-tliet flats fuq imsemmija fil-paragrafi [A], [B] u [C]* jinkludu wkoll is-
sehem taghhom ta’ tlieta minn hames (3/5) partijiet indivizi mill-partijiet
komuni tal-blokk ta’ flats esternament numerat sebgha u tletin (37),
Tigné Sea Front kantuniera ma’ Patronate Lane, tas-Sliema, konsistenti
I-bejt u I-arja tieghu, I-entratura, it-tarag, il-lift u s-servizzi I-ohra kollha.«

“6.  L-attri¢i tghid illi Scala iddepozitat il-prezz tal-bejgh wara li ghalaq
iz-zmien moghti mil-ligi ghalhekk.

“6. B’kuntratt tal-31 ta’ Lulju 2006 fl-atti tan-Nutar Joseph Henry
Saydon, l-attrici xtrat minghand il-konvenuti Pace sehem mhux
maqsum minn hamsa (1/5) tal-bjut, entrata, tarag, lift u lift shaft tal-istess
korp ta’ appartamenti numru sebgha u tletin (37), Xatt ta’ Tigne, tas-
Sliema kif ukoll kamra tal-hasil li tinsab fuq I-istess bjut. Dan il-kuntratt
sar ghax lill-attri¢i u lill-konvenuti Pace dehrilhom illi dak is-sehem mhux
magsum ma kienx parti mill-proprjeta mibjugha sub hasta u kien baqa’
proprjeta tal-konvenuti Pace. L-attrici mbaghad talbet lir-Registratur
tal-Qrati Civili sabiex jaghmel il-korrezzjonijiet li lill-attriéi dehrulha
mehtiega fin-nota tal-insinwa fir-Registru Pubbliku u fir-Registru tal-
Artijiet sabiex dawn ma jibqghux juru illi Scala kienet kisbet sehem tal-
partijiet mhux komuni, li, anzi, fil-fehma tal-attri¢i, kienet xtrathom hi
stess minghand il-konvenuti Pace. Ir-Registratur irrifjuta din it-talba u
ghalhekk I-attrici fethet din il-kawza tallum u talbet illi I-qorti:

»1. tiddikjara u tiddeciedi li s-socjeta attrici hija propjetarja tal-kwint
indiviz tal-arja tal-bejt u tal-partijiet komuni tal-blokk ta’ appartamenti 37,
Tigné Seafront Sliema, mixtri b’kuntratt datat 31 ta' Lulju 2006 fl-atti tan-
Nutar Joseph H. Saydon ... ... ... ;

»2. tiddikjara u tiddeciedi konsegwentement illi I-bejgh in subasta
numru 24/2003 ma kienx jikludi il-kwinti (}/5) indiviz tal-proprjeta tal-arja
u tal-partijiet komuni, kif ukoll tal-kamra tal-hasil fuq il-bejt, proprjeta tas-
socjeta’ attrici, akkwistata skond il-kuntratt ippubblikat min-Nutar
Joseph H. Saydon fil-31 ta’ Lulju 2006;

4 Inbighu wkoll zewg appartamenti ohra fl-istess korp.

»3. tordna lid-Direttur, Qrati Civili u Tribunali u lir-Registratur, Qrati Civili
u Tribunali sabiex jaghmlu dawk il-korrezzjonijiet necessarji fin-nota tal-
liberazzjoni tat-22 ta’ Novembru 2005 fl-istess atti tas-subasta 24/2003,
u tordna d-Direttur tar-Registru Pubbliku biex jirregistra b’tali
korrezzjonijiet sabiex in-nota tal-insinwa rigwardanti |I-imsemmi att ta’
liberazzjoni fl-istess atti tas-subasta 24/2003 ma tibgax turi li I-kwint
indiviz tal-arja hija proprjeta tas-socjeta Scala Developments Company
Limited (C18453).«

“7. Bis-sentenza li minnha sar dan l|-appell I-ewwel qorti ¢ahdet it-
talbiet tal-attrici u ikkundannatha thallas I-ispejjez tal-kawza ghal
ragunijiet li fissrithom hekk:

Povr ier s kif jidher mill-att promotur is-socjeta attri¢i qed titlob dikjar-
azzjoni illi I-bejgh in subasta tal-proprjeta msemmija fir-rikors stess ma
kienx jinkludi I-kwint indiviz tal-arja u |-partijiet I-ohra komuni u kwindi
meta hija akkwistat |-istess sehem indiviz ta’ dawn -ambjenti permezz
tal-kuntratt tal-37 ta’ Lulju 2006 hija saret il-proprjetarja ta’ dak is-sehem.

»llli I-argument principali tas-socjeta attri¢i huwa li fir-relazzjoni peritali
tal-A.I.C. Ellul Vincenti, li kienet parti mill-atti tas-subasta in kwistjoni,
kien hemm indikat illi l-appartament in kwistjoni jgawdi I|-partijiet in
komuni mal-appartamenti |-ohra. Allura dan ifisser skond is-socjeta
attrici illi I-konvenuti m’akkwistawx sehem mill-partijiet komuni izda biss
it-fgawdija ta’ dawk il-partijiet u ghalhekk id-Direttur tal-Qorti ma setax
jiskrivi fl-att ta’ liberazzjoni tal-proprjeta anke I-kwint indiviz imsemmi.

»Fir-risposta tieghu d-Direttur tal-Qrati Civili ged jecéepixxi illi s-soéjeta’
attrici kellha tispjega I-locus standi taghha ghaliex il-proprjeta in
kwistjoni giet liberata qabel ma s-socjeta attrici akkwistat il-proprjeta in
kwistjoni u li n-nota insinwata minnu kienet korretta. Is-socjeta
konvenuta da parti taghha qed teccepixxi illi s-socjeta attrici qatt
m’akkwistat xi dritt litigjuz minghand il-konjugi Pace; li I-pro¢eduri tal-
bejgh tal-immobbli bis-subasta kienu kollha korretti; illi fl-att promutur
tal-istess subasta kien car illi I-flat kien qed jigi mibjugh bis-sehem
indiviz tal-partijiet komuni; li fkull kaz kull ma tista’ tagixxi s-socjeta
attrici hija ghad-danni kontra min ikkagunahulha ghaliex hija (is-so¢jeta
konvenuta) hija t-terz in bona fide. ll-konvenuti Pace ecc¢epew illi huma
ma baqghalhomx interess fil-proprjeta peress li ittrasferewha lis-socjeta
attrici u li d-direttur taghha kien jaf x’qed jixtri.

»ll-qorti jidhrilha Ii huwa ¢ar li t-talba attrici hija infondata palesament u
kif sewwa gie rimarkat is-socjeta attrici kienet taf x'qieghda taghmel
meta xtrat il-kwint indiviz imsemmi, tant li I-partijiet ta’ dak il-kuntratt,
skond kif iddeponda I-istess Nutar Saydon, ma riduhx jaghmel ricerki.
Dak li jixtri min jakkwista b’atti tas-subasta jkun qed jakkwista dak i jigi
indikat fl-att promotur tal-istess subasta u l-entitd tal-proprjeta ma
tiddependix mid-deskrizzjoni li jindika I-perit tekniku i jigi nominat. II-
perit huwa espert fil-linja tieghu — huwa jinhatar principlament biex
jistma I-proprjeta (skond l-artikolu 315 tal-Kodici tal-Proc¢edura) u mhux
biex jiddeskriviha (ghalkemm naturalment necessarjament jaghmel dan
ukoll fir-relazzjoni tieghu) u mhux fid-deskrizzjoni tal-proprjeta li hija
materja legali normalment fil-kompetenza tan-nutar li jippubblika |-

kuntratt. Fil-kaz tas-subasta wiehed necessarjament irid joqghod fuq ir-
rikors promotur. Fil-kaz in ezami, dan kien jaghmilha Cara illi I-istess flat
ghandu in komuni mal-flats |-ofra |-entratura, tarag, lift, drenagg u I-bejt
tal-flats formanti parti mill-istess blokk. L-imsemmi flat jinkludi ukoll
sehem indiviz minn hamsa (*/5) tal-arja’. Ghalkemm mhux dagshekk
rilevanti legalment I-istess Perit Ellul Vincenti ddepona li meta huwa jzid
il-kelma ‘igawdi’ kellu fmohhu ‘ownership’ u mhux sempli¢i uzu. Fkull
kaz pero anke I-istess deskrizzjoni tal-perit hija indikattiva ghaliex ghall-
kompletezza wiehed ghandu jghid illi din tghid illi: ‘ll-flat huwa
accessibbli permezz kemm ta’ tarag tal-irham kif ukoll permezz ta’ lift u
ghalhekk igawdi kemm [-intrata, kemm it-tromba tat-tarag, kif ukoll il-lift
u bejt, in komuni mas-sidien tal-flats I-ohra’. Dan jindika i fil-fatt |-
appartament jinkludi wkoll is-sehem indiviz.

»llli kwantu ghall-fatt li s-socjeta attrici ged tallega li d-depozitu tal-prezz
sar oltre z-zmien moghti mill-ligi, kif sewwa eccepiet is-socjeta
konvenuta l-artikolu 328 et seq. tal-Kap. 12 jipprovdi xjistghu jaghmlu
d-debitur u |-kreditur fkaz li dan jigri; ghalhekk Il-istess ligi ma tghidx Ii I-
bejgh ikun null.

»Stabbilit dan ma hemmx lok ghal aktar konstatazzjonijiet. «

“8. L-attri¢ci appellat minn din is-sentenza b’rikors tas-27 ta’ Jannar
2012, li ghalih ir-Registratur tal-Qrati Civili wiegeb fit-28 ta’ Frar 2012,
Scala wiegbet fil-15 ta’ Gunju 2012 u I-konvenuti Pace wiegbu fis-7 ta’
Dicembru 2012.

“9. Essenzjalment l-aggravju tal-attrici huwa msejjes fuq l-argument
illi, ladarba I|-perit fid-deskrizzjoni tal-appartament qal illi dan “igawdi” II-
partijiet komuni, mela dak i kien sejjer jinbigh ma Kinitx il-proprjeta tal-
partijiet komuni izda biss it-“tgawdija” taghhom:

Povr eer fil-bejgh in kwistjoni kif deskritt fir-relazzjoni tal-perit ma
setghetx tinbigh il-komproprjeta tal-partijiet in komuni imma d-dritt tal-
uzu taghhom, ossija t-tgawdija stante illi kieku kienet ged tinbigh is-
sehem indiviz tal-partijiet komuni kienet tigi hekk deskritta mill-istess
perit.

»llli konsegwentament dak li baghat ir-Registratur tal-Qorti lid-Direttur
tar-Registru Pubbliku wara s-subbasta msemmija ma kienx jirrifletti dak
li gie mibjugh skond l-avvizi fil-Gazzetta tal-Gvern u dak Ii gie deskritt
fir-rapport tal-Perit Joseph Ellul Vincenti stante illi I-istess Registratur
tal-Qorti deherlu li kellu jinforma lid-Direttur tar-Registru Pubbliku illi
jinbigh kwint indiviz tal-partijiet komuni tal-blokka 37 Tigne Seafront
Sliema meta effettivament inbighet biss it-tgawdija tal-arja u tal-partijiet
komuni tal-istess blokka.«

“10. L-argument tal-attrici, u [l-appell kollu, huwa manifestament
fieragh.

“11. Qabel xejn gieghda tghid hazin I-attrici illi |-kelma “tgawdi” tfisser
illi t-titolu ta’ tgawdija huwa wiehed ta’ uzu. ll-kelma “tgawdi”, wehedha,



App. Civ. 1132/06/2

hija newtrali dwar it-titolu ta’ tgawdija: tista’ “tgawdi” b titolu ta’ proprijeta,
kif jixhed car I-art. 320 tal-Kodici Civili:

»320. Il-proprjeta hija |-jedd li wiehed igawdi u li jiddisponi minn hwejgu
bil-mod I-aktar assolut, basta Ii bihom ma jaghmilx uzu ipprojbit mil-ligi. «

“12. Li dak trasferit ma kienx dritt ta’ uzu jidher ¢ar minn dak li tghid il-
ligi, fl-art. 392(1) tal-Kodici Civili, dwar xi jfisser id-dritt ta’ “uzu’:

»392. (1) L-uzu huwa I-jedd reali li wiehed jinqeda bil-haga ta’ hadd-
iehor, jew li jiehu I|-frottijiet taghha, izda biss sakemm hu mehtieg ghall-
bzonnijiet tieghu nnifsu u tal-familja tieghu. «

“13. 1d-dritt ta’ uzu fit-tifsira proprja tieghu huwa dritt limitat fiz-zZmien,
u, ladarba l|-kelma “uzu” ghandha tifsira awtentika moghtija mil-
legislatur stess, kull tifsira ohra, bhal ma trid taghtiha I-attrici, hija hazina
u anti-guridika.

“14. ll-partijiet komuni huma mehtiega ghat-tgawdija tal-appartament
u ghaldaqgstant il-jedd tat-tgawdija taghhom ghandu jkun perpetwu bhal
ma perpetwu hu d-dritt ta’ proprjeta. Mela zgur li I-partijiet komuni ma
gewx trasferiti b'titolu li jispicca fiz-zmien, bhal ma hu t-titolu ta’ uzu,
izda gew trasferiti bl-istess titolu perpetwu li bih gie trasferit I-apparta-
ment: titolu ta’ proprjeta.

“16. Barra minn hekk, il-partijiet komuni huma accessorji ghall-
proprjeta ghax mehtiega ghat-tgawdija shiha taghha. Ma hemm xejn
xjuri illi fdan il-kaz saret xi ec¢cezzjoni ghar-regola li accessorium
sequitur principale.

“16. L-argument l|-iehor tal-attrici illi — ghax [-attrici xtrat il-partijiet
komuni minghand il-konvenuti Pace bil-prezz ta’ hamsin elf lira ta’ Malta
(Lm50,000) u l-appartament bil-partijiet komuni gie stmat mill-perit li
jiswa sittin elf lira (Lm60,000) — il-perit ghamel stima biss tal-apparta-
ment minghajr il-partijiet komuni ghax inkella I-appartament jigi stmah
biss ghaxart elef lira (Lm10,000), huwa argument fieragh.

“17. ll-prezz ta’ hamsin elf lira (Lm50,000) huwa prezz miftiehem bejn
I-attri¢i u I-konvenuti Pace, u mhux necessarjament prezz reali. Meta
tqis illi hadd ma hu sejjer, in bona fide, jixtri biss partijiet komuni ta’ korp
ta’ appartamenti minghajr ma jixtri wkoll appartement fl-istess korp, u
meta tqis ukoll illi, kif xehed in-Nutar Joseph Saydon, li ippubblika |-att
bejn Il-attri¢ci u Pace, dawn ‘insistew ... ... ... li ma ridux ricerki™, ma
jibgax dubju, fil-fehma ta’ din il-qorti, illi I-att ta’ trasferiment bejn |-attri¢i
u I-konvenuti Pace kien rizultat ta’ kolluzjoni bejn dawn it-tnejn, mahsub
biex ixekkel lil Scala fit-“tgawdija” — kif jithem dik il-kelma I-art. 329 Kod.
Civ. — tal-beni li kisbet sub hasta, u ma jisthoqqlu ebda affidament.

5 Fol. 96 tal-process tal-ewwel qorti.

“18. BIlli ghalhekk, ghar-ragunijiet moghtija fuq, id-deskrizzjoni tal-beni
trasferiti bil-bejgh sub hasta moghtija fin-nota ta’ liberazzjoni hija
korretta, ma ghandha ssir ebda “korrezzjoni” fiha.

“19. Ghal dawn ir-ragunijiet il-qorti tichad l-appell u tikkonferma s-
sentenza appellata. Billi wkoll hija tal-fehma illi I-appell huwa wiehed
fieragh u vessatorju, il-qorti wara li rat I-art. 223(4) tal-Kodi¢i ta’
Organizzazzjoni u Proc¢edura Civili tikkundanna lis-socjeta attrici
appellanti thallas lill-partijiet I-ohra |-ispejjez ghal darbtejn.”;
12. i, kif inghad qabel, ir-rikorrenti gieghda titlob it-thassir tas-
sentenza attakkata taht zewg kawzali minn fost dawk mahsuba fl-Artikolu
811 tal-Kodici tal-Organizzazzjoni u Pro¢edura Civili. L-ewwel wahda hija
I-kawzali li s-sentenza attakkata applikat il-ligi hazin (Art. 811(e)); filwaqt

li t-tieni kawzali hija dik li s-sentenza kienet |-effett ta’ zball li jidher mill-

atti jew mid-dokumenti tal-kawza (Art. 811(1));

13. llli l-ewwel osservazzjoni li ghandha ssir hija li r-ritrattazzjoni hija
rimedju straordinarju mholli li jsir biss fil-kazijiet stabiliti fil-ligi liema
c¢irkostanzi huma tassattivi u ghandhom jinghataw tifsira ristretta u bla
tighid jew analogija®. Sadattant, ix-xoghol ta’ din il-Qorti, sakemm tkun
ghadha gieghda tqis jekk jezistux ragunijiet tajbin bizzejjed biex thassar
iIs-sentenza attakkata, huwa dak li tara biss jekk kemme-il darba tirrizultax
imgar wahda mic-cirkostanzi pro¢edurali mahsubin fl-Artikolu 811 tal-
Kodi¢i Procedurali. Fl-istadju in rescindente din il-Qorti m’ghandhiex
tgharbel mill-gdid dwar jekk hi tagbilx jew le mal-mod kif il-Qorti tkun

waslet ghall-fehmiet taghha fis-sentenza attakkata;

6 App. Civ. 12.3.2019 fil-kawza fl-ismijiet Joseph Spiteri et v. Direttur Generali tas-Sahha
Pubblika et

14. [lli dan kollu jingabar taht ir-regola li huwa mixtieq u mehtieg
li jkun hemm i¢-Certezza tad-dritt u fejn kawza tkun inqatghet b’sentenza
li tkun ghaddiet fgudikat din m’ghandhiex titwaqqa’ kif gieb u lahaq, imma
biss ghal ragunijiet serji u gravi. Dan kollu mbaghad jissejjes fuq il-

massima li res judicata pro veritate habetur;

15. llli huwa wkoll principju accettat li I-process ta’ ritrattazzjoni
ma jservix bhala t-tieni appell, b’mod li taht l-iskuza ta’ xi nuqggas
procedurali, il-Qorti tkun mistiedna biex terga’ twettaq ezeréizzju ta’ ri-
ezami li, fil-fatt, ma jkun xejn aktar minn skrutinju mill-gdid tal-
konsiderazzjonijiet diga maghmulin mill-Qorti fis-sentenza li taghha
jintalab it-thassir u s-smigh mill-gdid. Dan jghodd ghal kull wahda mill-

kawzali mahsubin fl-Artikolu 811 tal-Kodici’;

16. lllidwar il-kawzali li s-sentenza applikat il-ligi hazin (Art. 811(e)
tal-Kap 12), ir-rikorrenti tghid li din il-Qorti, fis-sentenza li taghha gieghda
titlob it-thassir, wettqet zball serju ta’ applikazzjoni tal-ligi I-hazina meta
galet li I-kelma “jgawdi”, fir-rapport tal-perit tekniku mgabbad fl-atti tas-
subbasta, kienet newtrali u ma kinitx mahsuba bhala t-tifsira tal-jedd reali
ta’ tgawdija, imma bhala wahda mill-attributi tal-jedd ta’ proprjeta. Ir-

rikorrenti tghid li I-ligi t-tajba li kellha tithaddem fil-kaz imressaq minnha

7 App. Civ. 20.2.1996 fil-kawza fl-ismijiet Dalli v. Sare’ (Kollez. Vol: LXXX.ii.373) u App. Inf.
20.10.2003 fil-kawza fl-ismijiet Catherine Caruana et. v. Anna Schembri et

10

kienu d-dispozizzjonijiet tal-Artikoli 1002, 323 u 392 tal-Kodiéi Civili li din

iI-Qorti warrbet “bil-konsegwenza li nholoq pre¢edent zbaljat u perikoluz”;

17. 1l fil-gosor, l-argument tar-rikorrenti taht din il-kawzali hu li, kif
sahansitra hareg mix-xhieda mismugha quddiem |-ewwel Qorti, it-tifsira i
I-perit tekniku ta fir-relazzjoni tieghu gabel ma sar il-bejgh firkant
gudizzjarju kellha torbot dawk I-atti u I-bejgh u I-liberazzjoni li saret wara
ma setghux iwessghu favur min kiseb (fdan il-kaz, Scala) jeddijiet i

dwarhom ma kien issemma xejn fl-avviz tal-bejgh sub hasta;

18. llli ghal dan l-aggravju l-intimat ritrattat u Scala jghidu li dan
l-argument tar-rikorrenti huwa mgebbed u ma jaghmel xejn hlief itenni dak
li dwaru kienu diga saru sottomissjonijiet kemm quddiem |-ewwel Qorti u

kemm quddiem din il-Qorti gabel ma tat is-sentenza attakkata;

19. llli, kif inghad bosta drabi, din il-Qorti tghid li biex jitgies li
f'sentenza saret applikazzjoni hazina tal-ligi jehtieg jintwera li, meta |-fatti
huma tassew kif stabiliti f'dik is-sentenza, id-decizjoni ma tkunx skont il-
ligi. Dan mhux bizzejjed, ghaliex ma hemm lok ghall-ebda ritrattazzjoni
jekk kemme-il darba I-kwistjoni tkun fuq interpretazzjoni ta’ ligi li fugha I-

Qorti tkun tat decizjoni;

11

20. lli minn dan johrog li s-smigh mill-gdid ta’ kawza ma
jinghatax fejn I-ilment tal-parti i titlob ir-ritrattazzjoni jkun dwar it-tifsira jew
l-interpretazzjoni li I-Qorti (fis-sentenza attakkata) tkun tat lill-fatti Ii
jirrizultawlha jew tal-ligi li tkun tghodd ghal dawk il-fatti. Ir-ritrattazzjoni
tinghata biss meta ghal dawk il-fatti ac¢ertati, tigi mhaddma ligi li ma kinitx
tghodd ghall-kaz. Terda’ u tghid, fkaz bhal dan langas tinghata r-
ritrattazzjoni jekk il-kwistjoni kienet tirrigwarda tifsira ta’ ligi li fugha I-Qorti

tkun espressament iddecidiet;

21. llli I-funzjoni ta’ kull Qorti li tinterpreta u tqis il-fatti i
jirrizultawlha, flimkien mas-setgha u d-dmir li tapprezzahom u tapplika
ghalihom il-ligi li tghodd, huma I-qofol tal-ezercizzju taghha. Dan I-
ezercCizzju jgib mieghu element ta’ uzu ta’ diskrezzjoni ragunata li I-ligi
espressament taghti lill-gudikant. Dwar dan |-ezerc¢izzju, ma jinghata I-
ebda rimedju ta’ ritrattazzjoni®, u dan kemm jekk il-fehma ragonevoli li
jkun wasal ghaliha I-gudikant tkun wahda oggettivament tajba, kif ukoll
jekk ma tkunx. Dawn jikkwalifikaw bhala “i giudizi sovrani del

magistrato”;

22. llli wiehed irid jaghraf bejn I-applikazzjoni hazina tal-ligi u I-

ksur tal-ligi, li tfisser i¢-cahda diretta tal-precett legislattiv®. 1z-zewg

8 App. Civ. 8.11.1993 fil-kawza fl-ismijiet Micallef v. Pavia (Kollez. Vol: LXXVIL.ii.326)
9 Mattirolo Trattato di Diritto Giudiziario Civile (1904), Vol. IV, §1043
10 Mercieca Mezzi Straordinarji ta’ Impunjazzjoni tas-Sentenzi (2005), Kap 6, pag. 126

12

¢irkostanzi m’humiex l-istess haga u m’ghandhomx jithalltu bhallikieku
haga wahda. L-applikazzjoni tal-ligi hazina ssehh meta jkun hemm
nuqqgas ta’ gbil bejn il-fatti li jirrizultaw u I-ligi li kellha tapplika ghal dawk
il-fatti.  Fi kliem [l-awturi |-aktar imrawmin fdin il-materja, “falsa
applicazione (di legge) € la sconvenienza di rapporto che passa tra la
legge e il fatto. Havvi falsa applicazione di legge quando una
disposizione generale fu applicata a caso sottratto per legge al dominio
di quella disposizione, 0 quando una disposizione eccezionale fu
applicata a casi a cui non si estende. ... (L)afalsa applicazione é sempre
positiva; € un vero scambio che sposta il diritto o lo colloca una base

arbitraria™!;

23. llli bl-istess mod wiehed irid jaghraf bejn I-applikazzjoni
hazina tal-ligi u lI-interpretazzjoni hazina taghha. L-interpretazzjoni jew it-
tifsir tal-ligi hija wkoll wahda mill-attributi tas-sovranita tal-gudikant u,
bhala tali, m’hijiex suggetta ghar-ritrattazzjoni'2. Ghalhekk, biex tinghata
r-ritrattazzjoni, irid jintwera li 1-Qorti applikat il-ligi I-hazina fis-sentenza
attakkata u mhux li applikat b’mod hazin il-ligi t-tajba li kienet tghodd ghall-
kaz'3. Huwa minhabba fhekk ukoll li I-ligi'* — sewwasew b’riferenza
ghall-kawzali mahsuba fil-paragrafu (e) tal-Artikolu 811 — trid li min jitlob

is-smigh mill-gdid ta’ kawza jsemmi wkoll liema messha kienet il-ligi t-

11 Borsari |l Codice Italiano di Procedura Civile Annotato (1872), 8648

12 App. Civ. 3.2.1930 fil-kawza fl-ismijiet Vella Zarb v. Bartolo (Kollez. Vol: XXVI1.i.433)

13 App. Civ. 14.11.1997 fil-kawza fl-ismijiet Hicklin et v. Hicklin (Kollez. Vol: LXXXL.ii.862)
14 Art 816 tal-Kap 12

13



App. Civ. 1132/06/2

tajpa li suppost kienet applikata'®>. Fil-kawza tal-lum, ir-rikorrenti
taghmilha c¢ara li din il-Qorti nagset li thaddem id-dispozizzjonijiet tal-

Artikoli 1002, 323 u 392 tal-Kapitolu 16 tal-Ligijiet ta’ Malta (il-Kodici

Civili);
24. llli biex jigi mistharreg sewwa jekk hemmx lok li tinghata r-
ritrattazzjoni taht din il-kawzali, ghandu jitgies li I-fatti rizultanti fis-

sentenza attakkata huma tassew dawk li kienu hekk irrizultaw lil dik il-
Qorti. M’'ghandhiex ghalhekk il-Qorti li gieghda tisma’ talba ghas-smigh
mill-gdid ta’ kawza (jew biex tgis jekk ghandhiex thassar is-sentenza
attakkata) terga’ tgharbel il-fatti jew taghtihom I-interpretazzjoni taghha®.
Jekk taghmel hekk, tkun qieghda tibdel I-istitut tar-ritrattazzjoni fwiehed

LA 11

ta’ “tielet appell”!’ jew aghar, ghaliex normalment lanqas il-Qorti fi stadju
tal-appell ma tindahal fid-diskrezzjoni tal-Qorti tal-ewwel grad dwar I-
apprezzament u l-interpretazzjoni tal-fatti rizultanti. Fil-kaz li ghandna
quddiemna, ma jidhirx li hemm nuqqas ta’ gbil dwar il-fatti, u jidher li I-
gofol tal-kwistjoni bejniethom kienet dwar |-effetti legali ta’ dawk il-fatti fuq

is-siwi tal-azzjoni mibdija mir-rikorrenti u sa meta kellha tinbeda biex tkun

konformi ma’ dak li trid il-ligi;

15 App. Civ. 24.9.2004 fil-kawza fl-ismijiet Salvino Testaferrata Moroni Viani et v. David
Vella et

16 App. Civ. 17.1.1996 fil-kawza fl-ismijiet Vella et v. Is-Segretarju tad-Djar et (Kollez. Vol:
LXXX.ii.299) u App. Civ. 17.2.2003 fil-kawza fl-ismijiet Perit Guido Vella v. Avukat Emanuel
Cefai , fost ohrajn

17 App. Civ. 18.4.1958 fil-kawza fl-ismijiet Aquilina v. Aquilina (Kollez. Vol: XLI1.i.227)

14

25. I, fil-kkaz li ghandna quddiemna, fis-sentenza attakkata tal-
24 ta’ Gunju, 2016, din il-Qorti gieset tabilhaqq it-tifsira tal-kelma “igawdi”
li biha ngeda I-perit tekniku fir-relazzjoni tieghu biex jiddeskrivi I-immobbli
li kien sejjer jinbiegh fl-irkant gudizzjarju u tal-pertinenzi tieghu. Qieset
ukoll ix-xhieda li nghatat, b’'mod partikolari, min-nutar i ippubblika I-att
nutarili li bis-sahha tieghu r-rikorrenti kisbet il-jeddijiet li tghid li kisbet
minghand |-ezekutati Pac¢e. Qieset ukoll kemm it-thaddim tal-Artikolu 323
u kif ukoll dawk tal-Artikolu 392 tal-Kodi¢i Civili (minbarra ohrajn

espressament imsemmija fis-sentenza attakkata);

26. Illi din il-Qorti tqis li I-Artikolu 1002 tal-Kodi¢i Civili msemmi
mir-rikorrenti qajla jista’ jkun il-ligi li messha thaddmet ladarba dan il-kaz
ma kien jitlob it-tifsira tal-ebda klawsola kuntrattwali. Dagstant iehor ma
huma tal-ebda rilevanza s-sottomissjonijiet tar-rikorrenti dwar x’seta’ u
ma setax ittrasferixxa sid ta’ immobbli: hawnhekk, ma kienx kaz ta’
trasferiment b’kuntratt, imma ta’ bejgh b’irkant ta’ dak kollu li s-sid
ezekutat (Pace) kellu minn fond magbud mill-ezekutant (il-Bank). Meta
fl-2005 is-sidien ezekutati (I-mizzewgin Pace) fethu kawza biex iwaqgghu
l-atti tas-Subbasta'®, kienu galu espressament li |-gid subbastat kien
jinkludi fih is-sehem mill-proprjeta komuni u mhux biss jedd ta’ uzu jew
tgawdija. Dan kollu ppretendewh xhur gabel ma bieghu I-istess jeddijiet

tal-komunijoni lir-rikorrenti;

18 Rik. Nru. 1006/05LFS magqtugha fil-15.10.2007 b’¢ahda tat-talbiet attrici u mhux appellata

15

27. Il I-Qorti, fid-dawl ta’ dawn il-kunsiderazzjonijiet, issib li meta
wiehed jaghsar il-bazi tar-raguni migjuba ’| quddiem mir-rikorrenti biex
titlob it-thassir tas-sentenza attakkata, wiehed isib li hemm |-ostaklu tal-
proviso tal-Artikolu 811(e) tal-Kap 12. Kif sewwa jghidu I-intimati ritrattati,
din il-Qorti gieghda issa tintalab taghti tifsira ta’ ligi li dwarha din il-Qorti

(fis-sentenza attakkata) espressament diga tat decizjoni;

28. lIli ghalhekk, din il-Qorti ma ssibx li ghandha tilga’ t-talba tar-
rikorrenti ghat-thassir tas-sentenza fuq il-bazi ta’ din il-kawzali ta’

ritrattazzjoni;

29. i dwar il-kawzali tas-sentenza milquta minn zball li
jidher mill-atti jew mid-dokumenti tal-kawza (Art. 811(l) tal-Kap 12), ir-
rikorrenti tilminta mill-fatt li s-sentenza attakkata fiha bosta zbalji li jwasslu
biex imissha tithassar u I-appell jerda’ jinstema’ mill-gdid. Hija ssemmi r-
riferenza ta’ din il-Qorti li ma sarux ri¢erki min-nutar gabel ippubblika I-att
tal-31 ta’ Lulju, 2006, u kif ukoll l-osservazzjoni ta’ din il-Qorti dwar
x’'wassal lill-ezekutati Pace u r-rikorrenti jersqu fug l-imsemmi kuntratt.
Issemmi wkoll li din il-Qorti ma qisitx talba li kienet saret lill-Prim’Awla ghal
tibdil fid-deskrizzjoni u stima gdida bi hrug ta’ avvizi godda ghas-subbasta

li kellha tinzamm;

16

30. [l huwa mehtieg li wiehed iqis sewwa X’inhu dak li tghid il-
ligi sabiex tali kawzali titgies misthoqqga. ll-ligi titkellem b’'mod ¢ar dwar
liema zball irid ikun biex iwassal halli sentenza tista’ tithassar. Tali zball
irid johrog mis-sentenza nnifisha'® u jkun jidher mill-atti jew mid-
dokumenti tal-kawza u dan biss fil-kaz li d-decizjoni tkun imsejsa fuq is-
suppozizzjoni ta’ xi fatt li I-verita tieghu tkun eskluza ghal kollox jew fuq
is-suppozizzjoni li |-fatt ma jezistix. F’kull kaz, il-fatt ma jridx ikun punt

kontestat li jkun gie deciz bis-sentenza,;

31. lli, fug kollox, I-izball li ghalih tirreferi din id-dispozizzjoni jrid
ikun wiehed ta’ fatt. Kemm hu hekk, dan huwa li jaghraf smigh mill-gdid
ta’ kawza fuq din id-dispozizzjoni minn smigh mill-gdid ta’ kawza tant il-
paragrafu (e) tal-Artikolu 8112°, |i jirreferi ghal zball ta’ ligi. Ghal dan il-
ghan, l-izball ta’ fatt li jaghti lok ghar-ritrattazzjoni jrid ikun wiehed
materjali, manifest u jirrizulta mill-atti nfushom, ghaliex mhux imholli li
jitressqu provi biex jippruvaw tali zball?*. Minbarra dan, I-izball ma jridx
ikun relattiv ghall-kriterji jew karattri li bihom il-fatt ikun gie jew seta’ gie
mifhum mill-gudikant li ta s-sentenza li gieghed jintalab it-thassir taghha,
ghaliex dan mhuwiex zball li johrog mill-atti imma fis-sewwa konvin¢iment

insindakabbli tal-gudikant??;

19 App. Civ. 3.4.1922 fil-kawza fl-ismijiet Bonniéi v. Galea Naudi (Kollez. Vol: XXV.i.137)
20 Ara App. Civ. 20.2.1996 fil-kawza fl-ismijiet Dalli v. Sare’ (Kollez. Vol: LXXX.ii.373)

21 App Civ. 22.1.2001 fil-kawza fl-ismijiet John Zammit v. Michael Zammit Tabona et
22 P.A. GV 30.3.2001 fil-kawza fl-ismijiet Mary Rota noe v. Mary Camilleri et

32. llli, b’zZieda ma’ dan, l-izball li jwassal ghat-thassir ta’
sentenza u s-smigh mill-gdid tal-kawza jrid ikun iddetermina d-decizjoni
tal-gudikant fis-sens li kien il-fondament ewlieni tas-sentenza. B’dan il-
mod, inghad li ma hemmx lok ghat-thassir tas-sentenza jekk kemme-il
darba din, ghalkemm vizzjata minn zball ta’ fatt manifest, tkun tista’ tigi
mod iehor imwiezna b’ragunijiet ohrajn indipendenti minn tali zball?3. Fuq
kollox, ma tithalliex issir ritrattazzjoni fejn il-fatt zbaljat ikun punt li gie

ikkontestat u deciz fis-sentenza attakkata?*:

33. llli, wara li fliet sewwa I-atti tal-kawza fiz-zewg istanzi u kif
ukoll is-sentenza attakkata, din il-Qorti tasal ghall-fehma li ma tistax
tagbel mar-rikorrenti langas dwar din il-kawzali. Dan tghidu ghaliex it-tliet
fatti li ssemmi tgiesu kemm mill-ewwel Qorti fis-sentenza appellata u kif
ukoll minn din il-Qorti fis-sentenza attakkata. Dawn il-fatti tqiesu safejn
kien rilevanti ghall-ghanijiet tal-azzjoni mibdija mir-rikorrenti u nghataw it-
tifsira taghhom. Dan ifisser, ghalhekk, li s-sentenza attakkata ma tghid
xejn li mhux minnu jew li, mill-atti tal-kawza jirrizulta mod iehor. ll-fatt li r-
rikorrenti ma tagbilx mat-tifsira ta’ dawk il-fatti moghtija kemm mill-ewwel
Qorti (fis-sentenza appellata) u kemm minn din il-Qorti (fis-sentenza
attakkata) ma jgibx b’dagshekk li sar zball ta’ fatt. Minbarra dan, langas
jinghata t-thassir ta’ sentenza fuq din il-kawzali tal-izball fejn is-

supposizzjoni tal-fatt li |-verita tieghu tkun eskluza bla ebda dubju tkun

23 App. Civ. 18.6.1954 fil-kawza fl-ismijiet Mifsud v. Zahra (Kollez. Vol: XXXVIIL.i.323)
24 App. Civ. 6.12.2002 fil-kawza fl-ismijiet M’Louise Muscat Inglott et v. Louis Manduca

punt kontestat li jkun gie deciz fis-sentenza attakkata. Dawk il-fatti tgiesu
safejn kienu jikkostitwixxu aggravji mressqa mill-istess rikorrenti fir-Rikors

tal-Appell taghha;

34. [lli ghalhekk, il-Qorti ssib li t-talba tar-rikorrenti langas taht din

il-kawzali ma jisthoqgilha tintlaga’;

35. llli ladarba m’hemmx radunijiet tajbin li ghalihom is-sentenza
attakkata ghandha tithassar, langas hemm radunijiet tajbin biex I-appell

jerga’ jinstema’ mill-gdid;

36. Ghal dawn ir-ragunijiet, il-Qorti gieghda taqta’ u tiddeciedi
billi tichad it-talbiet tar-rikorrenti J.V. & S. Developments Limited, ghat-
thassir tas-sentenza moghtija minn din il-Qorti fl-24 ta’ Gunju, 2016, fil-
kawza fl-ismijiet premessi, bl-ispejjez kontra taghha, billi ma jirrizultawx
il-kundizzjonijiet li jwasslu ghat-thassir tal-imsemmija sentenza u ghas-

smigh mill-gdid tal-appell imressag minnha.

Joseph R. Micallef Tonio Mallia Anthony Ellul
Agent President Imhallef Imhallef

Deputat Registratur
rm

